
Шурӑмпуҫ ҫути тӳпене ӳксен, 
Тӗксӗм пӗлӗтсен чаршавне сирсен, 
Васкаса утап савни сан патна, 
Ҫепӗҫ туйӑмпа кӗтсе ил мана.

Шупашкар ҫути тӳпене ӳксен, 
Шавлӑ урамсем лӑпланса ҫитсен, 
Чунӑм хӑвалать санпа тӗл пулма, 
Ытамра тытса куҫӑнтан пӑхма.

Шупашкар ҫути тӳпене ӳксен,
Атӑл шевлисем йӑлкӑшса илсен, 
Пирӗн юрату ҫиҫтӗр хытӑрах, 
Ӗмӗтленнӗ туй ҫиттӗр хӑвӑртрах.

Чӑваш Ен варринчи Канаш Енӗм 
Шурӑмпуҫ ҫутипе вӑрансан,
Пуҫ таять таврана ял ӗҫченӗ 
Ҫӗнӗ кун акине пуҫӑнса.

Юр юрлатпӑр чунтан савӑнса та, 
Канаш Енӗм, сана ыр сунса, 
Канаш Енӗм, Канаш Енӗм,
Сана ыр сунса!
Канаш Енӗм, Канаш Енӗм,
Сана ыр сунса!

Ҫӑл куҫ пек тапакан ҫӗр сӗткенӗ 
Вӑй парать Ҫеҫпӗл пек ҫӗкленме, 
Ваттисен сӑмахне итлекенӗ 
Пил илет телейпе киленме.

Юр юрлатпӑр чунтан савӑнса та, 
Канаш Енӗм, сана юратса,
Канаш Енӗм, Канаш Енӗм,
Сана юратса!
Канаш Енём, Канаш Енӗм,
Сана юратса!

Пӗрлӗхе упракан тус-тӑванӑм 
Тав тӑвать сана халь чёререн, 
Ӗмӗрех санра пирӗн хавалӑм -  
Тёреклен кунсерен, Канаш Ен!

Юр юрлатпӑр чунтан савӑнса та, 
Канаш Енём, сана мухтаса, 
Канаш Енём, Канаш Енём,
Сана мухтаса!
Канаш Енём, Канаш Енём,
Сана мухтаса!

